
建制總動員 攜手挺家彪
跨黨派22議員現身打氣「等緊你返來坐，加油！」

立法會港島區
補選參選人、新
民黨的陳家珮昨

日上載首條競選宣傳短片，介紹其參
選政綱，包括「發揮『一國兩制』優
勢，提升香港地位」、「增加土地供
應，人人上樓」、「發展多元經濟，
促進青年向上流動」等。短片反應理
想，不少市民都留言鼓勵：「呢一票
當然投俾（畀）你！」

全方位關顧政治民生
陳家珮在facebook上載一段長一

分鐘的短片。片段一開始，背景是金
鐘政府總部和立法會，只見家珮緩緩
走向立法會大樓，意味她正步向服務
市民的議事之地。
鏡頭一轉，她開始介紹是次參選的

政綱，第一項是「發揮『一國兩制』
優勢，提升香港地位」，其後是不少
港人的共同願景，「增加土地供應，
人人上樓」，以及「發展多元經濟，
促進青年向上流動」。
短片其後展現家珮埋頭工作的情

形，展現「提升現代女性權益，釋放
婦女勞動力」，並可見家珮積極投入
拉票的工作，包括在不同地方派傳
單，以爭取市民的支持。

最後一項政綱，是身為人母的她主
張「重視教育，關心學童精神健
康」。在結尾中，她誠心呼籲各位市
民支持她成為港島區的立法會議員，
在3月11日投票日投她一票。
短片上載後反應不俗，截至昨日晚

上 9 時觀看次數已逾 1,500 次，
「Joseph Chan」留言指：「呢一票
當然投俾（畀）你，支持。」
「Martin Luk 」就指：「勝出無難
度，成功在望！」「陳堅輝」就指家
珮的競選口號「捍衛法治，回歸理
性」是全港市民祈望，也有不少市民
留言為她加油。

■香港文匯報記者 鄭治祖

決定出選新界東立法會補選的民建聯鄧家

彪獲多個建制派政黨聯合力撐。昨日，22名

現任建制派立法會議員，在立法會旁的添馬

公園齊齊與鄧家彪合照及打氣，參與的包括

民建聯、工聯會、新民黨、經民聯及功能界別議員等，聲勢浩大。

他們讚揚鄧家彪熟悉勞工議題，論政議政能力強，是高質素議員，

有毅力更有親和力，相信他可以實現其「跨越共享」的理念，讓社

會拋開非敵即友的想法：「等緊你（鄧家彪）返來坐，加油！」

■香港文匯報記者 尹妮

獲22名現任建制派立法會
議員力撐的鄧家彪表示，知
道今場選舉是一場非常艱難
的硬仗，他自己不會鬆懈，
會傾盡全力，不會放棄任何
機會。是次選舉會用簡潔有
力的方式表達理念及政綱，
包括「跨越共享」，即跨越

矛盾紛爭、共謀發展大計、共享
發展成果。
鄧家彪坦言，今次選戰不易

打，因為仍然未知道最後有多少
人報名，「唔知有幾多對手，所

以好難講。」但強調會搏到盡，
不會放棄任何機會，努力爭取每
個人的支持和認同。
他續說，勝利需要團結方能成

事，期望能團結香港各界人士，
令香港一起向前走。對是次獲得
這麼多立法會議員支持，無疑是
一支很強的強心針，「好實在，
唔止係影張相咁簡單。」過去有
很多活動工作，自己都與其他議
員緊密合作，大家都無條件無保
留做實事，並期望能為香港發展
出一分力。

冀爭取中間選民支持
鄧家彪強調，如能成功重返議會，

期望用實際行動獲市民支持，為香
港帶來正能量，以溫和理性的態度
為市民爭取利益。是次選舉，他會
以簡潔有力的方式去表達他的理念
及政綱，包括「跨越共享」，即跨
越矛盾紛爭、共謀發展大計、共享
發展成果，又期望今次能獲得中間
選民的支持。
已報名參選新界東的還包括陳

玉娥。 ■香港文匯報記者 尹妮

22名建制派立法會議員昨晨現身金鐘添馬公園力撐鄧家彪，包括民
建聯主席李慧琼、副主席陳克勤、周浩
鼎，議員葛珮帆、蔣麗芸、何俊賢、劉
國勳、梁志祥；工聯會議員郭偉強、黃
國健、麥美娟、陸頌雄、何啟明；新民
黨主席葉劉淑儀、議員容海恩，經民聯
副主席梁美芬、盧偉國和「建制派班
長」廖長江、保險界議員陳健波、旅遊
界議員姚思榮、進出口界議員黃定光
等。他們逐一與鄧家彪合照拍片，更一
起高呼：「我哋支持鄧家彪！」

李慧琼：具議政能力 熟勞工基層
李慧琼表示，鄧家彪是具議政能力的
人才，對基層及勞工議題很熟悉，更是
一個非常有毅力的人。雖然由勞工界議
員再到直選是不容易的，「但係佢冇放
棄到，仍堅持下去。」
她認同鄧家彪的「跨越共享」理念，
期望社會不要再有非敵即友的想法，要
共融互生，並相信鄧家彪能做到此角
色。

葛珮帆：地區經驗足 發言水準高
葛珮帆指出，鄧家彪在上屆立法會坐
她身旁，其間有留意他的工作及大會發
言及辯論，並形容他工作務實，發言水
準很高，是一個高質素的議員。
她續說，鄧家彪此前參加今屆選舉無
緣進入議會，令她感到失望及可惜，但
認為鄧家彪的學歷、地區服務經驗等都
很充足，如處理早前健身會籍事件亦很
落力幫忙，「是難得的人才」，期望他
能重返議會。
葛珮帆表示，她和鄧家彪一直都有
「拍住上」，如大家都關注新界東的交
通問題，期望日後他有機會進入議會時
大家會一起關注動物權益及環保議題，
為市民出一分力。知道今次場仗很難

打，也知道鄧家彪有很大壓力，但她期
望對方可以放鬆心情，全力發揮，「做
平時嘅你就得啦！加油！」

梁志祥：擔建制橋樑 惠基層中產
梁志祥表示，民建聯及工聯會對勞工
議題大方向一致，但部分地方着重點有
不同，如部分勞工政策民建聯認為需要
時間才能到位，工聯會則期望早點到
位，讓更多勞工受惠。鄧家彪的經驗及
知識能成為民建聯及工聯會的橋樑，
「將大家拉得再近啲」，對基層及中產
都作出對雙方有利的政策及方案。

郭偉強：促多元溝通 實務政績豐
郭偉強表示，鄧家彪除了是他的兄弟
外，也是建制陣營的「共識代表」，期
望他能為建制陣營爭光，「立法會少一
個搞事議員，多一個做到嘢嘅議員是好
事。」
他指出，議會拉布的負面影響大家也
知道，也相信市民不期望再這樣下去，
而今次選舉期望他除了能取到支持建制
的選民支持外，也可以爭取到中間選民
的支持。
郭偉強相信，鄧家彪加入議會亦令建
制派可以有多元溝通，做事都事半功
倍，亦期望香港經濟發展可以重回正
軌，不要再停滯不前。
他對鄧家彪有讚無彈，鄧家彪在上屆

立法會能迫使政府就強積金提供預設投
資策略方案，形容他過去做實事大家是
有目共睹；又認為他是一個好爸爸，不
時與太太及女兒出席活動接觸社區，認
為他很有感染力。

麥美娟：勤力高效率 政治敏感高
麥美娟表示，她與鄧家彪是「兄

弟」，當然要力撐，又形容鄧是一個很
勤力的人，做事亦坐言起行，對事件及

政治的敏感度很高。倘鄧家彪能重返議
會，必定為團體增強實力及改善分工，
讓他們能加強在前線服務，對勞工權益
及基層關注議題上多加關注，為市民提
供更好更高質素的服務。

陸頌雄：樂指導新丁 議題瓣瓣掂
陸頌雄直言鄧家彪是他的「超級師

父，教識我好多嘢」，「指導我呢個
立法會新丁好多，而鄧家彪好有毅
力，真係令人佩服。」
同時，鄧家彪亦博覽群書，知道很
多事情發生的始末，如能源及強積金
議題等等，相信立法會正正需要好像
他這樣的人才，自己會「瞓身支
持」。

反對派嘅所謂
「初選」，喺九
龍西明明已經由

蟲炎（姚松炎）大熱勝出，民協老馮
（馮檢基）已經輸到政治生涯半隻腳叉
咗入棺材，但班反對派都仲想幫佢打多
口棺材釘，連「Plan B」都唔畀佢做。
「人民力量」慢必（陳志全）噚日就諗
咗條令人歎為觀止嘅橋，話如果蟲炎被
DQ，老馮就「Plan B」出選，贏咗再辭
職，去啟動另一次補選，其實即係「個
位選完都唔會係你㗎」。咁你都諗得
出，唔少激進派都同情老馮，鬧爆慢必
戇居，連「熱狗（熱血公民）」前頭目
狗達（黃洋達）都問︰「呢D（啲）係
乜×野（嘢）plan？每個月補選一次好
唔好？」
慢必噚日喺facebook自己同快必（譚得

志）諗咗個「Plan B+」，話既可以畀老
馮參選，亦都唔影響「民主派」團結喎，

就係如果最後真係需要老馮「Plan B」出
選，只要老馮願意，再次啟動另一次補
選，等選民可以再揀過，就證明佢唔係
「戀棧權位」，是「大局為重」，咁大家
又會願意「含住先」去投票啦。
咁驚為天人嘅諗法都夠膽寫出嚟嚇大

家，唔少網民都留言踩到盡。「Fai
Hung Cheng」直接話佢︰「你真係，
too simple， always naïve（naive）。
（太膚淺幼稚）」「Jackal Hui」︰「你
都幾好笑，不斷辭職！你都辭啦不如，果
然同快必係同一個組合，on on（戇戇）
××住埋一台。」

狗達：不如每個月補選？
狗達都忍唔住cap圖出文話慢必︰「呢

D（啲）係乜×野（嘢）plan？每個月補
選一次好唔好？」班「熱狗」隨即跟住寸
爆慢必。「Ray Wong」就話︰「推動政
治界就業發展。」「Tommy Poon」揶

揄︰「每人做幾個月，咪唔先（使）爭來
爭去囉！團結！」「Kelvin Lau」亦恥笑
道︰「不如輪3班制丫（吖）笨！」
由中大講師劉正管理嘅facebook專頁
「無神論者的巴別塔」亦出文笑班反對派
嘅「Goodest logic（恐怖邏輯）」。佢質
疑，既然覺得「初選」遞補機制咁有問
題，「點解果（嗰）陣唔力排眾議提出反
對？……要搞到初選選完先輸打贏要？」
連日俾人踩到入棺材嘅老馮冇喺自己fb

度出文回應，但就接受傳媒訪問，重申
「Plan B」機制早就列咗喺備忘錄，各政
團都白紙黑字認同。

前戰友寸食言「死咗都唔恨」
「人力」前主席劉嘉鴻都「幫理不幫

親」，出post話︰「如果連白紙黑字公
開畫押嘅初選機制都打算推倒，咁真係
sorry，呢啲『民主派』真係死咗都唔
恨。」 ■香港文匯報記者 甘瑜

懶理「Plan B」施壓力 慢必逼老馮贏完再辭

■鄧家彪強調會搏到盡，爭取每個人的支持和認同。
香港文匯報記者梁祖彝 攝

■戰友「集氣」盼鄧家彪重返議會。 香港文匯報記者梁祖彝 攝

■鄧家彪獲多個建制派政黨聯合力撐，齊齊現身打氣。 香港文匯報記者梁祖彝 攝

插反對派食言逼走老馮

謝家祥︰協調咗，唔鍾意又反口唔支持，咁以
後重（仲）信協調定「我」話事？

Chun Chan︰「初選」係「泛民」搞，制度又係「泛
民」定，佢參加你地（哋）「初選」又
係鬼，唔妥協直接選又係鬼，呢種
民主，都幾好笑。

Jani Cheung︰「泛民」話係邊個嘅就邊個，
其他替身一定要辭職，直至
「泛民」指定（嘅）人當選。
符豆︰即係個「初選」結果唔係佢
地（哋）預期咁，就要諗方法令到
個結果同佢地（哋）預期一樣……

馬龍︰如果個正苦（政府）要DQ姚教授（蟲
炎），到時又要基哥唔玩又再選過第二
個上去，咁班「飯（泛）民」當基哥係
乜，用完即棄安全套？

串老馮冇資格做「水泡」

Rick Tang︰馮檢基出去選輸得仲樣衰，講
完。

William Ngan︰垃圾 Plan B 機制就是今次
「泛民初選」的魔鬼細節。

Bee Cheung︰老馮真係同獻世派一樣係出來
獻世既（嘅）。

Damon Wong
Chun-pong︰

其實無人反對馮檢基個人，係反
對基哥選立法會。

Apple Ng︰基哥，你都幾廿歲人，你不如做件轟
烈啲既（嘅）事名留青事（史）啦。
洪健良︰唔好意思啵，我對你依（呢）
種戀棧權位而且又唔做野（嘢）既
（嘅）老屎忽極度反感。

資料來源︰facebook留言
整理︰香港文匯報記者 甘瑜


